
ՈՒԵՖԱ/ՀՖՖ Ա ԿԱՐԳԻ ԱՐՏՈՆԱԳՐԻ ԴԱՍԸՆԹԱՑ 

Դիմելու համար անհրաժեշտ փաստաթղթերի և նյութերի ցանկ 

 

Կարևոր․ ՈՒԵՖԱ Ա կարգի դասընթացին դիմելու համար անհրաժեշտ է ունենալ ՈՒԵՖԱ Բ կարգի վավեր 

արտոնագիր և Բ կարգի արտոնագիրը ստանալուց հետո՝ առնվազն մեկ տարվա աշխատանքային փորձ՝ որպես 

գլխավոր կամ օգնական մարզիչ 11-ը 11-ի դեմ ֆուտբոլում։ 

Առցանց դիմում-հայտը լրացնելիս անհրաժեշտ է կցել հետևյալ փաստաթղթերն ու նյութերը։ 

Պարտադիր փաստաթղթեր 

1. Անձնագրի՝ անձնական տվյալները պարունակող էջի 

կամ նույնականացման քարտի (ID քարտ) երկու 

կողմերի ընթեռնելի սկանավորված պատճենը։ 

2. Հանրային ծառայությունների համարանիշի 

(սոցիալական քարտի) սկանավորված պատճենը։ 

3. 3×4 չափսի լուսանկար։ 

4. Առողջության վերաբերյալ բժշկական տեղեկանքի 

սկանավորված պատճենը՝ տրված դիմում-հայտը 

ներկայացնելու օրվան նախորդող մեկ ամսվա 

ընթացքում։ 

5. Դատվածություն չունենալու վերաբերյալ տեղեկանքի 

սկանավորված պատճենը՝ տրված դիմում-հայտը 

ներկայացնելու օրվան նախորդող մեկ ամսվա 

ընթացքում։ 

6. ՈՒԵՖԱ Բ կարգի վավեր արտոնագրի սկանավորված 

պատճենը։ 

7. Տեղեկանք, որը հաստատում է, որ դիմորդը Բ կարգի 

արտոնագիրը ստանալուց հետո ունի առնվազն մեկ 

տարվա աշխատանքային փորձ՝ որպես գլխավոր կամ 

օգնական մարզիչ 11-ը 11-ի դեմ ֆուտբոլում։ 

Տեղեկանքում պետք է նշվեն թիմը, պաշտոնը, 

աշխատանքի ժամանակահատվածը և մրցակցային 

մակարդակը։ 

Ընդունելության փաթեթ 

8. Ինքնակենսագրական (CV)՝ ներառելով կրթությունը, 

մասնագիտական վերապատրաստումները և 

ֆուտբոլիստի ու մարզչի փորձը՝ թիմերը, պաշտոնները, 

աշխատանքի կամ հանդես գալու 

ժամանակահատվածները և մրցակցային մակարդակը։ 

Առկայության դեպքում ներկայացվում է նաև տարբեր 

տարիքային ազգային հավաքականներում ունեցած 

փորձը։ 

9. 2-3 րոպե տևողությամբ տեսանյութ, որտեղ դիմորդը 

ներկայացնում է՝ 

• մասնագիտական նպատակներն ու 

  հավակնությունները, 

• մարզչական փիլիսոփայությունը, 

• դասընթացից ակնկալիքները, 

• իր մասնագիտական ուղու մասին մեկ 

  առանձնահատուկ փաստ։ 

10. Վերջին ժամանակահատվածում իրական թիմի հետ 

անցկացրած տակտիկական մեկ մարզման օրինակ 

(պլան-կոնսպեկտ)։ 

Առկայության դեպքում ներկայացվող լրացուցիչ փաստաթուղթ 

11. Աշխատանքի վայրից տեղեկանքի սկանավորված 

պատճենը, եթե դիմորդն աշխատում է։ 

Գործնական աշխատանքի հնարավորության հաստատում 

Դիմորդը գործնական առաջադրանքները կատարելու հնարավորությունը հաստատում է առցանց դիմում-հայտում՝ 

նշելով թիմի անվանումը և թիմում իր կարգավիճակը կամ նախատեսվող ներգրավվածությունը։ Գործնական 

առաջադրանքները կատարելու հնարավորության վերաբերյալ առանձին տեղեկանք դիմելու փուլում չի 

պահանջվում։ Աշխատող դիմորդները ներկայացնում են աշխատանքի վայրից տեղեկանք՝ անհրաժեշտ 

փաստաթղթերի ցանկին համապատասխան։ Անհրաժեշտության դեպքում՝ մինչև վերջնական ընդունելությունը, 

ՀՖՖ-ն կարող է պահանջել թիմի գրավոր հաստատումը։ 

Նշում․ Փաստաթղթերի և նյութերի ներկայացման ձևաչափը, լեզվական պահանջները և այլ մանրամասներ 

սահմանվում են տվյալ դասընթացի ընդունելության հայտարարության և առցանց դիմում-հայտի մեջ։ 

Անհրաժեշտության դեպքում ՀՖՖ-ն կարող է պահանջել լրացուցիչ տեղեկություններ կամ փաստաթղթեր։ 

 


